REISGIDS.





Vooraf:


Verkry paspoort


Verkry visum vir lande wat besoek word


Kry valuta in die vorm van reistjeks


Reël kredietkaartfasiliteite


Kry ‘n internasionale bestuurslisensie


Werk ‘n reisplan uit


Koop vliegkaartjie


Bespreek verblyf





Vertrek:


Meld aan 2 ure voor die tyd


Weeg in en kry instapkaart. Venstersitplek is goed vir die uitsig die volgende more, maar paadjiesitplek is beter vir die reis - dan kan jy opstaan sonder om ander te pla.


Baggasiestrokie word op jou kaartjie geplak


Gaan deur paspoort beheer. Vul vorm hier in waarvoor jy jou paspoort nodig het


Vul hier ‘n verklaringsvorm in as jy iets kosbaars uitneem en wat jy weer later wil belastingvry inbring (Byv rekenaar ens)


Nou is jy in internasionale gebied. Hier is ook belastingvrye winkels waar jy geskenke kan koop. Meestal duur


Kyk of jy by die bank geld kan omsit in dollars of ponde.


Kies ‘n sitplek  naby die instaphek van jou vlug (Kyk op instapkaart) vanwaar jy die TV met vlugbesonderhede kan sien. Hou jou vlug dop.


As hulle jou vlug roep beweeg na die regte hek sodat jy voor in die tou kan staan. Dit help as jy vroeg instap want dan kry jy baie plek vir jou handbagasie in die oorhoofse rak.


Beweeg saam met die stroom, stap reguit deur na jou sitplek en sit dadelik jou handbagasie in die rak op so ‘n manier dat jy dit kan oopzip om jou dokumente, beursie en toiletware uit te haal sonder om die sak af te haal.


Wanneer jou mede reisgenote gekom het maak jou sitplekgordel vas en lees solank die aan-boord  tydskrif. Kyk veral na die in-vlug kopies wat hulle aanbied asook die musiekkanale wat hulle het.


Luister mooi na die veiligheidsinstruksies wat gegee word.


Wanneer hulle jou skoentjies, gehoorstukke ens bring - trek die vlugskoene aan vir gerief. Toets die musiekkanale in jou armleuning uit.


 Ete word bedien. Daarna volg die in-vlug verkope. Daarna volg die fliek. Dan tyd om te slaap.


Probeer die volgende oggend  heelwat vroeer as ander opstaan - die toilette is lank beset in die oggende.


Die laaste deel van die  vlug is lekker om briefies of poskaarte te skryf, nota’s te maak ens.


Neem die aan-boord tydskrif en pak dit in jou handbagasie. Dit bevat baiekeer telefoonnommers van SAL se kantore in die vreemde land wat jy soms sukkel om aan die hande te kry.





Aankoms.





Op die vlug deel hulle ‘n aankomsvorm uit. Vul dit in.


Luister mooi of daar enige instruksies op die vliegtuig gegee word.


Met aankoms stap saam met die stroom mense af, maar jy sal binnekort meng met die honderde ander vlugte se mense wat ook dieselfde tyd geland het.


Volg die tekens wat sê : Passport Control of Baggage claim. Laasgenoemde is gewoonlik die mees prominente.


As jy net ‘n aansluitingsvlug het bly jy binne die internasionale gebied en gaan nie deur  paspoortbeheer nie.


By paspoortbeheer wil hulle jou paspoort en visum sien


Gaan staan by die band wat bagasie uitbring wat gemerk is met jou vlug se nommer. Haal jou bagasie af


As jou bagasie weg is, soek die toonbank vir Lost Baggage en  meld daar aan. Hulle sal jou bagasiestrokie wil sien


Soek ‘n bank binne die doeane area en gaan ruil ‘n klompie  reistjeks in in die geldeenheid van die land. Hulle sal jou paspoort wil sien


Gaan deur doeane : Hulle het gewoonlik ‘n rooi en ‘n groen uitgang. ‘n Rooi uitgang word gebruik as jy iets het om te verklaar. Gewoonlik is dit vir die inwoners van die land as hulle duur goed inbring - dan moet hulle belasting betaal. As jy nie verklaar nie en hulle vang jou kan jy ernstige boetes kry.


As jy in ‘n vreemde land ingaan, en jy het niks buitengewoons by jou nie gaan deur die groen uitgang.


Nou is jy buite die internasionale gebied en die mense wat jou moet kom haal behoort vir jou te wag.


Op die lughawe kan mens gewoonlik hotelle bespreek, mense bel of met die trein vertrek na die stad. Oppas vir taxidrywers wat hulle dienste aanbied. Die amptelike taxi’s het ‘n staanplek buite die  gebou. Hulle is duurder as die trein.


As jy  jou verblyf bereik - byv hotel - vra of jy jou kaartjie en reistjeks kan toesluit in kluis. As jy dit verloor is jy werklik in die moeilikheid. Meeste hotelle kan ook reistjeks wissel maar hulle vra meer kommissie as die banke.


Hou jou paspoort veilig naby jou. Dis jou lewensdokument.





Terugreis:





Redelik lank voor die tyd, kontak die lugredery se kantoor of ‘n reisagent en bespreek jou vlug terug. Daarvoor het jy jou kaartjie en paspoort nodig.


‘n Dag of twee voor die tyd, bevestig net weer of als reg is. Vind uit by watter terminaal jou vlug vertrek.


Reis betyds af na die lughawe sodat stakings of enigiets anders jou nie sal vertraag en jy jou vlug sal mis nie.


Gaan deur die inweeg en  paspoortbeheer soos hierbo beskrywe.


Doen jou laaste belastingvrye inkopies.


Gaan ruil jou laaste geld van die land in vir dollar of ponde wat maklik weer in Rande omgesit kan word.


Op pad terug sal jy ‘n aankomsvorm ontvang asook ‘n doeanebrosjure. Laasgenoemde sê wat jy moet verklaar.


Maak ‘n lys van jou duur geskenke, parfuum ens vir doenane doeleindes.


By aankoms gaan deur paspoortbeheer


Gaan sit geld om in Rande by die bank , want as jy belasting moet betaal sal dit in Rand moet wees.


Kry jou bagasie


Gaan uit deur doeane, deur groen of rooi soos die geval moet wees.


Dan is jy terug!








